
დიდი ანგარიშით 

 

ტაშკენტი. “ფახთაქორის” სტადიონი. 23 აგვისტო. 
“ფახთაქორი” (ტაშკენტი) - “დინამო” (თბილისი) - 5:1 (1:0). 

“ფახთაქორი”: გოვოროვი, მასლოვი, შტერნი, ტურგუნოვი, პეტუხოვი, კუზმინი 

(ვართაპეტოვი), ვარიუხინი, ისაკოვი, აბდურაიმოვი, სოლოხო (ენი), ციბინი. 

“დინამო”: სტეფანია, ძოძუაშვილი, ჭელიძე, ხურცილავა, ხინჩაგაშვილი (ყიფიანი), 

პეტრიაშვილი, გავაშელი, მაჩაიძე, კუტივაძე, მეტრეველი, რეხვიაშვილი. 
მსაჯი: ი. სერგიენკო (ხარკოვი). 

დუბლიორები - 1:0 “ფახთაქორის” სასარგებლოდ. 

 

აი, რა შეგვატყობინა საკდესმა 

 

“ფახთაქორი” ამ საღამოს შესანიშნავად თამაშობდა: ბურთით სპრინტერული 

გასვლები, მოულოდნელი დარტყმები სხვადასხვაა მანძილიდან... 

3 დინამოელი მცველი ცდილობდა მარცხენა ფრთაზე ციბინის გარღვევის 

შეფერხებას, მაგრამ მან მოასწრო ბურთის ცენტრში გადაცემა და აბდურაიმოვმა 

შეუჩერებლად დაარტყა კარში. ასე გაიხსნა 30-ე წუთზე ანგარიში. ძნელია 
დაადანაშაულო თბილისელთა მეკარე სტეფანია დანარჩენ გოლებშიც, რომლებიც 

გაიტანეს იმავე აბდურაიმოვმა, აგრეთვე, სოლოხომ და ციბინმა. სამაგიეროდ, 

ტაშკენტელთა მეკარე გოვოროვმა მრავალმხრივ შეუწყო ხელი თავისი გუნდის 

წარმატებას. სჯეროდათ რა მისი, მასპინძლები გამუდმებით მიიწევდნენ წინ. 
როცა ხურცილავამ ფინალურ სასტვენამდე 1 წუთით ადრე გაიტანა “პრესტიჟის 

გოლი”, ტაშკენტელებმა მაინც შეძლეს გაეკეთებინათ ისე, რომ ბოლო სიტყვა მათ 

დარჩათ: სტუმრების კარისკენ მარტოდმარტო გაიჭრა ისაკოვი და გაიტანა კიდეც 

დასკვნითი გოლი. 

 

რედაქციისგან 

 

მაშ ასე, თბილისის “დინამოს” ახლანდელმა შემადგენლობამ კიდევ ერთი 

სამარცხვინო ფურცელი ჩაწერა ჩვენი გუნდის ისტორიაში - საოცრად უსუსურად 

ითამაშა 23 აგვისტოს ტაშკენტში და პირდაპირ სამარცხვინოდ წააგო მატჩი 
ჩემპიონატის აუტსაიდერთან “ფახთაქორთან” - 1:5. 

ჩვენ ხშირად ვხმარობთ გამოთქმას - კომენტარი ზედმეტიაო. ეს მაშინ, როცა 

ამბავი დამატებით ახსნა-განმარტებებს არ საჭიროებს და ყველაფერი ისედაც ნათელი 

გახლავთ. მაგრამ ახლა ისეთ მოვლენასთან გვაქვს საქმე, რომელიც არა მარტო 

კომენტარს მოითხოვს, არამედ აქტიურად ჩარევას, ზემოქმედებას მათს მიმართ, ვინც 
არად აგდებს იმ ტიტანურ შრომას, რომელმაც ქართული ფეხბურთი უმაღლეს 

მწვერვალებამდე მიიყვანა. 

დიახ, ვიმეორებთ: რადიკალური ზომები უნდა იქნას მიღებული მათს მიმართ, ვინც 

უღირსია ატაროს თბილისის “დინამოს” მოთამაშის მაისური და საქართველოს 

საუკეთესო გუნდის წევრის სახელი. არაფრით არ შეგვიძლია წუთითაც დავუშვათ ის 

აბსურდული აზრი, თითქოს თბილისის “დინამო” თავისი კლასით იმდენად დაქვეითდა, 

კოლექტივი იმდენად დაძაბუნდა, რომ დამარცხებები 0:4, 0:6, 1:5 და სხვა, მისთვის 

ჩვეულებრივ მოვლენად იქცა. უდავოა, რომ საქმე გვაქვს ცალკეულ მოთამაშეთა 



უპასუხისმგებლობასთან, საკუთარი კოლექტივის მიმართ პატრიოტიზმის აბსოლუტურ 

დაკარგვასთან, უნებისყოფობასთან, უუნარობასთან. 

აბა, სხვას რას უნდა მივაწეროთ, რომ “ფახთაქორმა” - მომდევნო ლიგაში 
გადასვლის უპირველესმა კანდიდატმა, წლევანდელ ჩემპიონატში სულ 3 მატჩი მოიგო 

და აქედან 2 - თბილისის “დინამოსთან”?! 

სეზონის დასაწყისში განცდილი წარუმატებლობანი ჩვენ შემთხვევითობად და 

წესის გამონაკლისად მიგვაჩნდა, სინამდვილეში კი გუნდი დაავადებული და ჭიანი 

გვყოლია. საქმე იქამდეც კი მივიდა, რომ თუ რომელიმე გუნდს სურს თავისი 
გაფუჭებული საქმე გამოასწოროს და ბალანსი გაიუმჯობესოს, თბილისის 

“დინამოსთან” შეხვედრას უცდის. ჩვენი გუნდი ქულების საბადოდ იქცა! 

ამას წინათ “ლელოში” გამოვაქვეყნეთ ფეხბურთის მოყვარულთა წერილების 

მიმოხილვა. ხალხი (აქ ბევრი ისეთიცაა, რომელიც ფეხბურთის მატჩებზე არ დადის, 

მაგრამ თბილისის “დინამოს” ბედ-იღბალს მტკივნეულად განიცდის) მოითხოვს ახსნა-

განმარტებას გუნდის ხელმძღვანელობისგან, მოითხოვს შეხვედრას კოლექტივთან, 

რათა უშუალო, პირდაპირ საუბარში უთხრას მას თავისი გულისტკივილი. 

რედაქციაში კვლავ მრავლად შემოდის წერილები. ჩვენ აქ მოვიყვანთ მათი 

ავტორების თუნდაც ნაწილს: ო. ჩახუნაშვილი (საბჭოთა არმიის ჯარისკაცი), ტ. 

ალფენიძე (სოხუმი), ჯ. კალანდია, რ. კვაშილავა, გ. სიჭინავა, ე. მაჩიტიძე, კ. ჭყოიძე, ვ. 
ნივაია, ნ. ჭაავა (რუსთავის ქიმიური კომბინატის მუშები), ი. პიტიურაშვილი, კ. 

კვეზერელი, ნ. პიტიურაშვილი, ვ. მახარაშვილი, რ. ლომიძე, შ. ბოღლოტიშვილი 

(გურჯაანი, სოფ. ქოდალო), ო. მურღულია (გალი, დ. საბერიო), გ. ბუნტური, თ. 

ბურდული (თიანეთი, ტოლაანთსოფელი), ჯ. გიორგობიანი (თბილისი), ჯ. ზარანდია 
(ბათუმი), ბ. მახათაძე (რუსთავი), ზ. ტურიაშვილი, ვ. ქუმარიტოვი, ჩიბჩიური (თბილისი), 

ვ. კოპალიანი (პერმის ოლქი, დ. ნირობი), ა. გურგენიძე, გ. ბანიაშვილი (თბილისი, 

ცენტრალური სტატისტიკური სამმართველო), ბ. სურგულაძე, ი. ძიძიბაძე, გ. წივწივაძე 

(რუსთავი, მეტალურგიული ქარხანა), ო. ჯინჭარაძე (ქობულეთი), ხვედელიძე 

(რუსთავი), გ. ბურდული (თბილისი), გ. როხვაძე (ვანი), თ. თავაძე (სოხუმი), 

დევდარიანი, იაკობიძე (გალი, სოფ. ოქუმი), ჭეიშვილი, ვ. კამკამიძე, ზ. ჭიქაბერიძე, შ. 

მუკიაშვილი (თბილისი), ვ. ცაბაძე (გორი), უჩანეიშვილი, მ. ავსაჯანიშვილი (თბილისი), 

დ. ნავროზაშვილი (კასპი), ი. ლურსმანაშვილი (ხაშური), მ. ყურაშვილი, მ. ცვარიანი, თ. 

მანდარია, მ. შკუბლიანი, მ. ყურაშვილი, გ. თუთისანი (ცაგერი), ზ. ქობულაძე 

(ბოლნისი), ვ. მესხი, ნ. ბერაძე, ა. ბერაძე (თბილისი), ს. მითაიშვილი (ბათუმი) და სხვანი.  
 

“ლელო”, 25 აგვისტო, 1971 წ. 

 


